К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса йӧзлысь дзоньвидзалун видзан канму учреждениеясын уджалысьяслы, кодъяс вермӧны висьмыны COVID-19 выль коронавирус инфекцияӧн, ышӧдан мынтӧмъяс индӧм йылысь
Коми Республика мутасын содтӧд дасьлун режим пыртӧмкӧд йитӧдын, уджалысьясӧс, кодъяс вермӧны висьмыны COVID-19 выль коронавирус инфекцияӧн, ышӧдӧм могысь Коми Республикаса Веськӧдлан котыр шуис:
1. Индыны Коми Республикаса йӧзлысь дзоньвидзалун видзан канму учреждениеясын уджалысьяслы, кодъяс вермӧны висьмыны  COVID-19 выль коронавирус инфекцияӧн, ышӧдан сяма мынтӧмъяс (водзӧ – ышӧдан сяма мынтӧмъяс) татшӧм мындаын:
а) регыдъя медицина отсӧг сетысь ветлан бригадаясса врачьяслы – тӧлысьнас 10 000 шайт;
б) регыдъя медицина отсӧг сетысь ветлан бригадаясса шӧр медицина персоналлы – тӧлысьнас 7 000 шайт;
в) регыдъя медицина отсӧг сетысь ветлан бригадаясса ичӧт медицина персоналлы – тӧлысьнас 5 000 шайт;
г) регыдъя медицина отсӧглӧн автомашинаясса шоперъяслы – тӧлысьнас 5 000 шайт;
д) медводдза медико-санитарнӧй отсӧг сетысь врачьяслы да вылыс тшупӧда (абу медицина) тӧдӧмлуна медицина уджалысьяслы (сы лыдын врач-инфекционистъяслы, ӧтувъя практикаа врачьяслы (семейнӧй врачьяслы), врач-педиатръяслы, участковӧй врач-педиатръяслы, врач-терапевтъяслы, участковӧй врач-терапевтъяслы, врач-пульмонологъяслы) – 10 000 шайт;
е) медводдза медико-санитарнӧй отсӧг сетысь шӧр медицина персоналлы, сы лыдын фельдшер-акушер пунктъясса, фельдшер пунктъясса, фельдшер здравпунктъясса шӧр медицина персоналлы, – 7 000 шайт;
ж) ичӧт медицина персоналлы да мукӧд персоналлы, кодъяс лӧсьӧдӧны медводдза медико-санитарнӧй отсӧг сетӧм вылӧ условиеяс, –     5 000 шайт.
2. Ышӧдан сяма мынтӧмъяссӧ, кутшӧмъясӧс индӧма тайӧ шуӧмлӧн           1 пунктса «а» – «г» пунктувъясын, мынтӧны 2020 во рака тӧлысь 16 лунсянь 2020 во лӧддза-номъя тӧлысь 30 лунӧдз кадколастӧ быд уджалан тӧлысьысь.
Ышӧдан сяма мынтӧмъяссӧ, кутшӧмъясӧс индӧма тайӧ шуӧмлӧн               1 пунктса «д» – «ж» пунктувъясын, мынтӧны 2020 во рака тӧлысь 16 лунсянь 2020 во лӧддза-номъя тӧлысь 30 лунӧдз кадколастӧ уджалӧмысь ӧтчыдысь.
3. Коми Республикаса йӧзлысь дзоньвидзалун видзан канму учреждениеяслӧн юкӧдувъясын, кӧні уджалӧмыс сетӧ позянлун индыны ышӧдан сяма мынтӧмъяссӧ, медицина уджалысьяслысь чин лыддьӧгсӧ, а сідзжӧ уджалан чин серти ышӧдан сяма мынтӧмлысь мындасӧ урчитӧны Коми Республикаса йӧзлысь дзоньвидзалун видзан канму учреждениелӧн локальнӧй нормативнӧй актӧн Коми Республикаса йӧзлысь дзоньвидзалун видзан министерствокӧд сӧгласуйтӧмӧн.
4. Ышӧдан сяма мынтӧмъяссӧ оз индыны уджалысьяслы, кодъяс босьтісны (кодъяслӧн эм инӧд босьтны) ышӧдан сяма мынтӧмъяссӧ «2020 воӧ Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт сетан правилӧяс вынсьӧдӧм йылысь, кутшӧмъясӧс сьӧмӧн могмӧдан ӧшмӧсӧн лоӧны Россия Федерацияса Веськӧдлан котырлӧн резервнӧй фондса сьӧмкуд ассигнованиеяс, медым тырвыйӧ сьӧмӧн ӧтув могмӧдны Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны ёна тӧдчана уджъяс вӧчӧмысь медицина да мукӧд уджалысьяслы ышӧдан сяма мынтӧмъяссӧ збыльмӧдігӧн, кодъяс веськыда участвуйтӧны COVID‑19 выль коронавирус инфекцияӧн висьысь гражданалы медицина отсӧг сетӧмын» Россия Федерацияса Веськӧдлан котырлӧн 2020 во косму тӧлысь 12 лунся 484 №-а шуӧм да «2020 воӧ Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансферт сетан правилӧяс вынсьӧдӧм йылысь, кутшӧмъясӧс сьӧмӧн могмӧдан ӧшмӧсӧн лоӧны Россия Федерацияса Веськӧдлан котырлӧн резервнӧй фондса сьӧмкуд ассигнованиеяс, медым сьӧмӧн ӧтув могмӧдны, сы лыдын тырвыйӧ, Россия Федерацияса субъектъяслысь рӧскод кӧсйысьӧмъяссӧ, кутшӧмъяс артмӧны медицина уджалысьяслы, кодъяс сетӧны медицина отсӧг выль коронавирус инфекцияӧн висьысь гражданалы, да выль коронавирус инфекцияӧн висьмыны вермысь риск группаысь йӧзлы торъя уджалан условиеясысь да содтӧд нагрузкаясысь ышӧдан сяма мынтӧмъяссӧ збыльмӧдігӧн» Россия Федерацияса Веськӧдлан котырлӧн 2020 во косму тӧлысь 2 лунся 415 №-а шуӧм серти.
5. Ышӧдан сяма мынтӧмъяссӧ збыльмӧдӧны уджалӧм сменаяс (часъяс) вылӧ видзӧдтӧг да мынтӧны ӧти удж сетысьлӧн ӧти уджалан сёрнитчӧм серти, пыртӧны удждонӧ, на вылӧ Ылі Войвыв районъясын да накӧд ӧткодялӧм местаясын уджалӧмысь удждон дорӧ содтӧм районнӧй коэффициент да прӧчента содтӧд тӧд вылын кутӧмӧн.
6. Ышӧдан сяма мынтӧмъяссӧ збыльмӧдӧны уджысь мынтысян медічӧт мында дорӧ содтӧд.
7. Ышӧдан сяма мынтӧмъяссӧ сьӧмӧн могмӧдан ӧшмӧсӧн лоӧ Коми Республикаса республиканскӧй сьӧмкуд.
8. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                          Г. Рубцова
Сыктывкар
2020 вося сора тӧлысь 2 лун

